
Vendim i Këshillit të Mediave të Shkruara të Kosovës ndaj 

ankesës së Enver Hasanit i përfaqësuar nga avokati Durim 

Osmani kundër Kallxo.com  

 

 

Këshilli i Mediave të Shkruara të Kosovës në mbledhjen e 

tij të mbajtur më 10 prill 2019, shqyrtoi ankesën e Enver 

Hasanit i përfaqësuar nga avokati Durim Osmani kundër 

Kallxo.com lidhur me artikullin “Ligji i ri për pagat ua 

ndalon Enver Hasanit dhe Fejzullah Hasanit të marrin dy 

paga” datë 5 mars 2019, dhe mori këtë: 

- Ankesa nuk miratohet.  

 

 

 



 

 

 

 

A R S Y E T I M I 

 

 

 

Ankuesi pretendon që media nuk e ka raportuar të vërtetën 

kur ka publikuar shkrimin “Ligji i ri për pagat ua ndalon 

Enver Hasanit dhe Fejzullah Hasanit të marrin dy paga” të 

datë 5 mars 2019, ku sipas ankuesit me shkrim kemi shkelje 

të Kreut II (Raportimi i së vërtetës). 

 

  

Lajmi është shkruar në portal të lajmeve dhe objekt i kësaj 

ankese janë tekstet e shkruara, e që rrjedhimisht ankesa 

është e lejueshme për trajtim dhe e afatshme.  

 

Pas leximit të ankesës dhe përgjigjes në ankesë, KMShK gjen 

se ankesa është e pa bazuar. Për shkak se KMShK gjen se 

ankuesi në pretendimet e tij thotë se nuk është raportuar e 

vërteta dhe se i është shkel privatësia, në anën tjetër nga 

leximi i shkrimit shihet se gazeta ka paraqitur të gjitha 

faktet dhe ka kontaktuar me institucionin përgjegjës në 

lidhje me pagën apo përfitimin e tij. Shkrimi në asnjë 

pjesë të tij nuk përfaqëson opinion të gazetarit apo 

gazetës por është i bazuar në fakte dhe të dhëna zyrtare.  

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


